
Um Klasa safna, sýninga og setra á Vesturlandi

Hugmyndin um Klasa safna sýninga og setra á Vesturlandi hefur lengi verið í umræðunni. Haldinn var 
stefnufundur um hugmyndina þann 31. mars 2022 þar sem fulltrúar safna, setra og sýninga á Vesturlandi 
tóku þátt. Á fundinum var rætt um tilgang klasans, félagaform, rekstrarform og helstu markmið. 

Þessi samantekt er lýsing á því sem fulltrúar á fundinum ræddu í hópum og kynntu sem sínar tillögur inn 
í stefnumótunina fyrir klasann og undirbúning fyrir stofnfund. 

1. Félagaform

Á fundinum var lagt til að Klasi safna, sýninga og setra yrði skráð sem félagasamtök. 

2. Rekstrarform

Á fundinum var rætt um mikilvægi þess að tryggja fjármögnun starfseminnar og til að ýta undir virkni og 
skuldbindingu félaga ætti að vera árgjald. Í samþykktum er lagt til að árgjaldið verði 60.000 kr. sem hægt 
er að greiða í einni greiðslu eða mánaðarlega. 

3. Hlutverk stjórnar 

Stjórn skal vinna samkvæmt samþykktum félagsins í samvinnu við starfsmann klasans. 

4. Verkefnaskrá

Á hverjum aðalfundi skal lögð fram áætlun um verkefni og aðgerðir fyrir næsta starfsár. Verkefnin skulu 
styðja við tilgang Klasa safna, sýninga og setra á Vesturlandi. Kostnaðaráætlun skal fylgja hverju verkefni. 

a. Styrkir 

Á hverjum aðalfundi skal lögð fram áætlun um hvar félagið hyggst sækja styrki og til hvaða verkefna. 

Starfsmaður klasans aðstoðar við styrkjaumsóknir. 

b. Kynningarmál

Samkvæmt tilgangi félagsins er unnið sameiginlega að kynningarmálum fyrir söfn, sýningar og setur á 
Vesturalandi. Lagt er til að sú vinna verði unnin með Markaðsstofu Vesturlands.  Markaðssetning og 
kynning ætti að fylgja hverju verkefni sem klasinn stendur fyrir. 

c. Varðveislusetur

Vinna þarf að sameiginlegu varðveislusetri á Vesturlandi. Klasi safna, sýninga og setra á að vera 
vettvangur þar sem hægt er að vinna að stefnu og sýn fyrir sameiginleg varðveislumál í landshlutanum. 

d. Fræðsla og rannsóknir

Um er að ræða tvennskonar fræðslu, annars vegar fræðslu fyrir gesti og íbúa sveitarfélaga og hins vegar 
fyrir starfsfólk safna, sýninga og setra á Vesturlandi. 

Lagt er til að klasinn vinni með fræðsluaðilum á Vesturlandi við greiningu og mótun á fræðsluþörf fyrir 
aðildarfélaga. 

Hlutverk aðildarfélaga

Aðildafélagar skulu styðja við stjórn sem vinnur samkvæmt samþykktum félagsins og þeim 
verkefnaáætlunum og styrkumsóknum sem samþykktar hafa verið á aðalfundi hvers árs. 

Hlutverk starfsmanns/verkefnastjóra

Á fundinum og á fyrri stigum hugmyndarinnar var lögð áhersla á að einhver þurfi að halda um alla þræði 
og það sé ekki ráðlegt að leggja það á safnafólk sem situr í stjórn klasans. Þess vegna hefur það verið 
nefnt að starfsmaður hjá SSV haldi utan um verkefni klasans og vinni samkvæmt samþykktum félagsins 
og verkefnaáætlun hvers starfsárs í samvinnu við stjórn. 

Markmið í starfi verkefnastjóra klasa safna, sýninga og setra á Vesturlandi

 Efla samvinnu og tengslanet starfsfólks safna, sýninga og setra á Vesturlandi
 Efla þekkingu starfsfólks safna, sýninga og setra með sameiginlegri fræðslu.

o Greina þarfir og finna fræðsluaðila til að fylgja fræðslunni eftir. 
o Útvega fjármagn til að setja í fræðslumál.

 Efla samtal um stöðu og hagsmuni safna, sýninga og setra á Vesturlandi.
 Efla sameiginlega markaðssetningu safna, sýninga og setra á Vesturlandi í samvinnu við 

Markaðsstofu Vesturlands. 
 Vinna að sameiginlegri stefnu um vörslu og skráningu muna. 
 Vinna í takt við menningarstefnu Vesturlands.
 Sækja um styrki í innlenda og erlenda sjóði í samvinnu við stjórn klasans og aðildarfélaga.


